
ᒥᓂᔅᑕ ᐊᒡᓘᒃᑲᖅ ᐱᔭᕇᑦᑎᐊᖅᐳᖅ ᑲᔪᓯᓯᒪᑦᑎᐊᖅᑐᐊᓗᓚᐅᖅᑐᓂᒃ  
ᑲᑎᒪᓂᖏᓐᓂᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓂ 

 
ᒥᓂᔅᑕᐅᔪᖅ ᐃᓚᐅᑎᑦᑎᕗᖅ ᐅᑭᐅᖅᑕᖅᑐᒥᐅᑕᓂᒃ ᑲᓇᑕᐅᑉ ᐅᑭᐅᖅᑕᖅᑐᒥᐅᑕᐃᑦ ᑲᑎᒪᔨᕐᔪᐊᖏᓐᓄᑦ 
ᓯᕗᓪᓕᐅᑎᑕᐅᖁᔭᐅᔪᓂᒃ 

ᓄᕕᐱᕆ 3, 2012 — ᐃᖃᓗᖕᓃᓚᐅᖅᓱᓂ ᐊᒻᒪᓗ ᐅᐊᐃᑦᕼᐅᐊᓯᒥ ᑕᒡᕙᓂ ᐱᓇᓱᐊᕈᓯᐅᖃᐅᔪᒥ, 
ᓂᕈᐊᖅᑕᐅᓯᒪᔪᖅ ᓕᐅᓇ ᐊᒡᓘᒃᑲᖅ ᐅᓪᓗᒥ ᐱᔭᕇᖅᑎᑦᑎᓕᖃᐅᕗᖅ ᑲᔪᓯᓯᒪᑦᑎᐊᖅᑐᐊᓘᓚᐅᖅᑐᓂᒃ 
ᑲᑎᒪᓂᒐᓴᐅᓚᐅᖅᑐᓂᒃ, ᐊᖕᒪᓗᖅᑐᓂᒃ ᐃᒃᓯᕙᖄᑎᒌᒃᓱᑎᒃ ᑲᑎᒪᓚᐅᖅᑐᓂᒃ ᔭᓗᓇᐃᒥ, 
ᐱᕙᓪᓕᐊᑎᑦᑎᓕᕐᓂᖓᓂᒃ ᑲᓇᑕᒥᐅᑦ ᓯᕗᓪᓕᐅᑎᓐᓂᐊᖅᑕᖏᓐᓂᒃ ᒪᕐᕈᖕᓄᑦ ᐊᕐᕌᒎᖕᓄᑦ 
ᐃᒃᓯᕙᐅᑕᕆᔭᐅᓂᖏᓐᓂᒃ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᑲᑎᒪᔨᕐᔪᐊᓂᒃ. 
 
ᑕᒡᕙᓂ ᐱᓇᓱᐊᕈᓯᕐᒥ ᑲᑎᒪᓂᕐᓂᒃ ᒥᓂᔅᑕ ᐊᒡᓘᒃᑲᖅ ᑲᑎᒪᑎᑦᑎᖃᑦᑕᓚᐅᖅᐳᖅ ᐅᑭᐅᖅᑕᖅᑐᒥ 
ᓯᕗᓕᐅᖅᑎᐅᔪᓂᒃ, ᓂᕈᐊᖅᑕᐅᓯᒪᔪᓂᒃ ᑭᒡᒐᖅᑐᐃᔨᖏᓐᓂᒃ ᐊᒻᒪᓗ ᐱᒻᒪᕆᐅᔪᓂᒃ 
ᐃᓚᐅᖃᑦᑕᐃᓐᓇᕆᐊᖃᖅᑐᓂᒃ.  
 
"ᖁᕕᐊᓇᖅᑐᒻᒪᕆᐅᓚᐅᖅᑐᑦ ᑲᔪᓯᑦᑎᐊᖅᑐᐊᓘᓚᐅᕐᓂᖏᑦ ᓴᕿᓯᒪᔪᓪᓗ ᑲᑎᒪᖃᑦᑕᓚᐅᖅᑐᓂᒃ," 
ᐅᖃᓚᐅᖅᑐᖅ ᐊᒡᓘᒃᑲᖅ. "ᐅᑭᐅᖅᑕᖅᑐᒥᐅᑕᐃᑦ ᐊᖏᔪᐊᓗᖕᒥᒃ ᐃᑲᔪᖅᐹᓪᓕᖅᓯᒪᕗᑦ 
ᐅᖃᐅᓯᐅᖃᑦᑕᕐᓂᖏᓐᓂᒃ ᐅᑭᐅᖅᑕᖅᑐᓕᕆᓂᕐᒧᑦ ᑲᑎᒪᔨᕐᔪᐊᕐᓂᒃ, ᑕᐃᒪᖓᑦ ᐱᒋᐊᓕᓵᓚᐅᖅᓯᒪᓂᖓᓂᒃ 
ᐊᒻᒪᓗ ᑲᔪᓰᓐᓇᕐᓂᖏᓐᓂᒃ ᐱᒻᒪᕆᐅᔪᓂᒃ ᐋᕿᐅᒪᔭᐅᕙᓪᓕᐊᖏᓐᓇᕐᓂᖏᓐᓂᒃ ᑲᓇᑕᒥᐅᑕᓂᒃ 
ᐊᑐᐊᒐᕆᔭᐅᔪᑦ ᐱᔾᔪᑎᖃᖅᓱᑎᒃ ᐅᑭᐅᖅᑕᖅᑐᒥ ᐃᓱᒪᓘᑕᐅᕙᒃᑐᓂᒃ." 
 
ᒥᓂᔅᑕ ᐊᒡᓘᒃᑲᐅᑉ ᐊᖕᒪᓗᖅᓯᓯᒪᓪᓗᑎᒃ ᑲᑎᒪᖃᑎᒌᒃᑎᑕᖏᑦ ᐱᕕᒃᓴᖃᕈᑕᐅᓚᐅᖅᐳᑦ 
ᐅᖃᐅᓯᐅᔪᓐᓇᕐᓂᖏᓐᓂᒃ ᐊᒥᓱᓂᒃ ᐃᓱᒪᓘᑕᐅᕙᒃᑐᒥᒃ ᐱᒻᒪᕆᐅᔪᓂᒃ ᐅᑭᐅᖅᑕᖅᑐᒥᐅᑕᓄᑦ ᐊᒻᒪᓗ 
ᐃᑲᔪᖅᓱᐃᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᑲᑎᒪᔨᕐᔪᐊᕐᓂᖏᓐᓂᒃ ᓯᕗᓪᓕᐅᑎᑕᐅᖁᔭᐅᔪᓂᒃ 
ᑮᓇᐅᔭᓕᐅᕐᕕᒃᓴᐅᔪᓐᓇᖅᑐᓂᒃ ᐱᕈᖅᑎᑦᑎᕙᓪᓕᐊᔪᒪᓂᕐᒧᑦ ᐊᒻᒪᓗ ᓂᐅᕐᕈᑎᒃᓴᖃᕈᓐᓇᕐᓂᕐᒧᑦ, ᐊᕙᑎᒥᒃ 
ᓴᐳᓐᓂᐊᖅᑕᐅᔭᕆᐊᖃᕐᓂᕐᒥᒃ, ᖃᓄᐃᖏᑦᑐᓂᒡᓗ ᓴᖏᔫᔪᓂᒃ ᓄᓇᓕᒃᑕᖃᕈᓐᓇᕐᓂᕐᒥᒃ.  
 
"ᑕᒪᓐᓇ ᐱᒻᒪᕆᐊᓘᓕᕐᒪᑦ ᓇᒻᒪᓇᖅᓯᒪᓂᕆᓕᖅᑕᖓ ᐅᑭᐅᖅᑕᖅᑐᒥ ᐊᓯᔾᔨᖅᐸᓪᓕᐊᓂᐊᓕᖅᑎᓪᓗᒋᑦ 
ᐊᒻᒪᓗ ᐊᒃᓱᕈᕐᓇᖅᑐᒃᑰᖃᑦᑕᕐᓂᐊᖅᑎᓪᓗᒋᑦ ᓯᕗᓂᐅᓂᐊᖅᑐᒥ," ᐅᖃᓚᐅᖅᑐᖅ ᐊᒡᓘᒃᑲᖅ. 
ᓯᕗᒧᐊᒃᐸᓪᓕᐊᖏᓐᓇᕈᒪᓂᐊᖅᑐᖓ ᐱᓕᕆᖃᑦᑎᖃᑦᑎᐊᕈᒪᓪᓗᖓ ᐅᑭᐅᖅᑕᖅᑐᒥᐅᑕᓂᒃ 
ᐱᓕᕆᐊᖃᕐᓂᑦᑎᓐᓂᒃ ᓯᕗᓕᐅᖅᑎᑕᐅᖁᔭᐅᔪᓂᒃ ᐃᑲᔫᑎᖃᕐᓂᐊᖅᑐᓂᒃ ᑲᓇᑕᒥᐅᑕᐃᑦ ᐅᑭᐅᖅᑕᖅᑐᒥ 
ᐱᒻᒪᕆᐅᑎᑉᐸᒃᑕᖏᓐᓂᒃ, ᐊᒻᒪᓗ ᐃᓚᐅᑎᑕᐅᖃᑕᕐᓂᖏᓐᓂᒃ ᐅᑭᐅᖅᑕᖅᑐᒥ ᑲᑎᒪᔨᓄᑦ ᐃᓚᒋᔭᕗᑦ 
ᐸᕐᓇᒃᐸᓪᓕᐊᓂᑦᑎᓐᓂᒃ ᑲᓇᑕᐅᑉ ᐃᓯᒃᕙᐅᑕᕆᔭᐅᓂᐊᓕᕐᓂᖓᓂᒃ." 

-30- 
ᑐᑭᓯᒋᐊᑦᑎᐊᒃᑲᓐᓂᕈᒪᔪᑦ, ᑐᓴᒐᒃᓴᓕᕆᔩᑦ ᑭᒡᒐᖅᑐᐃᔨᖏᑦ ᐅᖃᕈᓐᓇᖅᐳᑦ ᐆᒨᖓ: 

ᑲᓇᑕᐅᑉ ᓯᓚᑖᓂᒃ ᑐᓴᒐᒃᓴᓂᒃ ᐱᓕᕆᖃᑎᖃᕐᓂᕐᒧᑦ ᐱᓕᕆᕝᕕᒃ 
ᑲᓇᑕᐅᑉ ᓯᓚᑖᓄᑦ ᓄᓇᕐᔪᐊᒥᐅᑕᓄᓪᓗ ᓂᐅᕐᕈᑎᒃᓴᓕᕆᓂᖅ ᑲᓇᑕᒥ 
613-995-1874 
ᐅᕙᑎᓐᓂᒃ ᒪᓖᓐᓇᕆᑦᓯ ᑐᓴᒐᒃᓴᓕᐅᖅᐸᓪᓕᐊᔪᓂᒃ ᑐᐃᑎᑕᒃᑯᑦ: @DFAIT_MAECI 
ᑮᓕᓐ ᖄᔾᔪᔅ 
ᐃᖃᓇᐃᔭᕐᕕᖓᑦ ᓂᕈᐊᖅᑕᐅᓯᒪᔪᖅ ᓕᐅᓇ ᐊᒡᓘᒃᑲᖅ
ᑲᓇᑕᓕᒫᒧᑦ ᒥᓂᔅᑕᐅᔪᖅ ᐊᓐᓂᐊᖅᑐᓕᕆᓂᕐᒧᑦ 
613-957-0200 
 

 

 

http://twitter.com/DFAIT_MAECI�

